Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Maribel García Malo andreak egindako galderaren erantzuna, Foru Diputazioak emana, Nafarroako Enplegu Zerbitzuan eta haren enplegu-agentzietan aurkeztutako kexak areagotzeari buruzkoa. Galdera 2020ko azaroaren 20ko 130. Nafarroako Parlamentuko Aldizkari Ofizialean argitaratu zen.
Iruñean, 2020ko abenduaren 17an
Lehendakaria: Unai Hualde Iglesias
ERANTZUNA
Navarra Suma talde parlamentarioari atxikitako foru parlamentari Maribel García Malo andreak galdera egin du, jakin nahi baitu ea 2020ko martxoaren 14tik areagotu diren ala ez Nafar Lansare-Nafarroako Enplegu Zerbitzuan jarritako kexak (10-20/PES-00308). Hona Nafarroako Gobernuko Eskubide Sozialetako kontseilariak horri buruz ematen dion informazioa:
Nafar Lansare - Nafarroako Enplegu Zerbitzuan ez da kexen gehikuntzarik nabaritu 2020ko martxoaren 14tik hona, guztiz alderantziz baino.
Kexen kopurua aldatu egin da urte batetik bestera. Aurreko 6 urteetan 216 kexa aurkeztu dira, honela banatuta: 53 kexa 2014an, 46 kexa 2015ean, 37 kexa 2016an, 22 kexa 2017an, 18 kexa 2018an eta 40 kexa 2019an. Horrenbestez, urtean 36 kexa batez beste. 2020an, azarora arte 14 kexa aurkeztu dira, eta horietatik 13 aurkeztu dira martxotik aurrera. Beraz, aurtengo kexak aurreko 6 urteetan batez beste jasotakoak baino askoz gutxiago izan dira.
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2020ko abenduaren 17an.

